
Осиё инфратузилма инвестиция банки иштирокида амалга оширилаётган “Ўзбекистон Республикаси ҳудудида янги замонавий умумтаълим мактабларини барпо этиш” лойиҳасининг Лойиҳани баҳолаш ҳужжатини ҳамда лойиҳа-смета ҳужжатларини ишлаб чиқиш бўйича тайёрланган
ТЕХНИК ТОПШИРИҚ
1. КИРИШ
Ўзбекистон Республикаси Ҳукумати учун мактаб инфратузилмасини яхшилаш устувор миллий вазифалардан бири ҳисобланади. Аҳоли сонининг жадал ўсиши (аҳолининг тахминан 32% и 16 ёшга тўлмаган) туфайли умумий ўрта таълим муассасаларидаги бинолар етишмаслиги оқибатида 64% дан ортиғи икки сменали иш режимида фаолият юритмоқда. Шу муносабат билан «Умумтаълим мактаблари инфратузилмасини кенгайтириш ва модернизация қилиш» лойиҳаси ишлаб чиқилган бўлиб, унинг асосий мақсади – мактаблардаги зўриқишни камайтириш ҳамда сифатли таълимга тенг имкониятлар яратишдир.
Лойиҳа Ўзбекистондаги таълим муассасаларидаги синф хоналари сиғимини ошириш ва уларни замонавий жиҳозлар билан таъминлашни кўзда тутади. Лойиҳа икки босқичда амалга оширилади. 
I босқич (2026 йилдан бошлаб) мавжуд мактаблар ҳудудида янги ўқув биноларини қуриш ва уларни замонавий таълим жиҳозлари билан таъминлашга қаратилган. II босқич (2028 йилдан) асосан янги мактаб биноларини қуришни ўз ичига олади. I босқичнинг дастлабки бюджети тахминан 200 млн. АҚШ долларини ташкил қилиб, унинг молиялаштирилиши Осиё инфратузилма инвестиция банки (AIIB) томонидан суверен қарз асосида амалга оширилиши режалаштирилган.
Мазкур Техник топшириқ (ToR) асосий мақсади – I босқич учун Лойиҳани баҳолаш ҳужжати (PAD), Деталлаштирилган лойиҳа ҳужжатлари ва тендер ҳамда техник ҳужжатларни тайёрлашни қўллаб-қувватлашдан иборат. Лойиҳа ҳужжатлари Ўзбекистон Республикаси Президентининг 2025 йил 11 февралдаги ПҚ-51-сонли қарори (халқаро молия институтлари ва хорижий ҳукумат молия ташкилотлари иштирокидаги лойиҳаларни тайёрлаш ва амалга ошириш механизмларини такомиллаштириш бўйича қўшимча чора-тадбирлар тўғрисида) асосида тайёрланади. Ушбу ҳужжатлар деталдаштирилган лойиҳа ечимларини, харид жараёнлари бўйича ҳужжатларни, молиявий бошқарувни ва барча манфаатдор томонлар ўртасидаги ҳамкорлик механизмларини қамраб олади. Деталлаштирилган лойиҳа ечимлари тасдиқланган PAD асосида, миллий норматив ҳужжатлар ва халқаро стандартлар талаблари асосида тайёрланади.
Қолаверса, ушбу топшириқ II босқич учун таҳлилий асосни тайёрлашни ҳам ўз ичига олади. Буга дастлабки маълумотларни тўплаш, эҳтимолий мактаб жойларини саралаш, техник, иқтисодий, экологик ва ижтимоий мезонлар асосида баҳолаш киради. Шунингдек, II босқичда давлат-хусусий шериклик (ГЧП) моделини қўллаш имкониятларини ўрганиш ҳам кўзда тутилган.
Юқоридаги вазифаларни инобатга олган ҳолда, Ўзбекистон Республикаси Мактабгача ва мактаб таълими вазирлиги (кейинги ўринларда “Буюртмачи”) I босқич учун PAD ҳужжатини ишлаб чиқиш, тендер ва техник ҳужжатларни тайёрлаш ҳамда II босқич учун таҳлилий асос яратиш бўйича профессионал хизматларни кўрсатиш учун малакали маслаҳатчини танлаб олиш бўйича танлов эълон қилади.
Мазкур хизматлар Осиё инфратузилма инвестиция банкининг Лойиҳаларни тайёрлаш махсус жамғармаси (PPSF) доирасидаги S0881A-сонли гранти орқали молиялаштирилади. Маслаҳатчи танлови AIIB'нинг Харид сиёсати ва Харид бўйича йўриқномаси асосида амалга оширилади.
2. ЛОЙИҲАНИНГ АСОСИЙ МАҚСАДИ
Лойиҳанинг асосий мақсади – Ўзбекистонда болалар учун замонавий, хавфсиз ва инклюзив таълим муҳитини яратишдан иборат. Лойиҳа доирасида янги мактаб бинолари қурилиб, мавжуд инфратузилма таъмирланади ва замонавий ўқитиш жиҳозлари билан таъминланади. Мактабларнинг сиғими оширилиши орқали лойиҳа таълим муассасаларидаги зўриқишни камайтириш, таълим сифатини ошириш ва мамлакатнинг узоқ муддатли таълим соҳасидаги мақсадларига эришишни қўллаб-қувватлашга қаратилган. Шунингдек, лойиҳа барча ўқувчилар, жумладан, эҳтиёжлари бор болалар учун ҳам таълимни қолайлаштирувчи замонавий технологиялар ва инклюзив ёндашувларни жорий этишни назарда тутади. Унинг доирасида яшил ва энергия тежовчи технологиялар ҳам жорий этилади.
3. ЛОЙИҲАНИНГ КАМРОВИ
Лойиҳа икки асосий босқичда амалга оширилади, ҳар бир босқич муайян компонентлар ва кичик-компонентларни қамраб олади. Ушбу компонентлар инфратузилмани ривожлантириш, салоҳиятни ошириш ва институционал барқарорликни таъминлаш орқали таълим соҳасига узоқ муддатли таъсир кўрсатишга йўналтирилган. 
I босқич (2026–2030) – Мавжуд мактабларни кенгайтириш ва модернизация қилиш
1-компонент: Мавжуд ва зўриқиш юқори бўлган мактабларда янги ўқув биноларини қуриш орқали 94 000 нафар ўқувчи ўрни яратилади. Ушбу компонент орқали мавжуд мактаблардаги инфратузилмани кенгайтириш, янги ўқув биноларини қуриш ва қўшимча таълим объектларини барпо этиш кўзда тутилади. Шунингдек, синф хоналари, лабораториялар, спорт заллари ва кутубхоналар каби мавжуд инфратузилма замонавий талаблар асосида таъмирланади ва қайта жиҳозланади. Барча биноларда халқаро стандартлар асосида инклюзивлик таъминланади (пандуслар, тутқичлар, пиёда йўлаклари ва бошқалар).
Кутилган натижа: Яна 94 000 нафар ўқувчи ўрни яратилади, бу мактаблардаги зўриқишни камайтиради ва таълим сифатининг барқарорлигига ҳисса қўшади.
2-компонент: Синф хоналари учун замонавий ўқитиш жиҳозлари ва мебелларни харид қилиш. Ушбу компонент инфратузилмага қўшимча сифатида замонавий таълим жиҳозларини етказиб беришни назарда тутади. Бунда интерактив экранлар, лаборатория ускуналари, АКТ воситалари, китобхоналар ва спорт зали жиҳозлари киритилади.
Кутилган натижа: Таълим жараёни сифатининг ошиши, ўқувчилар фаоллигининг ортиши ва педагогик самарадорликнинг ошиши.
3-компонент: Ўқитувчилар ва маъмурият ходимлари учун касбий ривожлантириш дастурларини амалга ошириш. Ушбу компонент замонавий таълим методлари, рақамли кўникмалар ва муассаса бошқаруви бўйича ўқув дастурларини яратиш ва ўтказишни кўзда тутади. STEM, инклюзив таълим ва рақамли технологияларни таълим жараёнига жорий этиш устувор йўналиш сифатида қаралади.
Кутилган натижа: Таълим тизимида институционал ва кадр салоҳияти мустаҳкамланади, таълим сифати ошади, ҳамда қарорлар қабул қилишда маълумотлар таҳлилига асосланган ёндашув шаклланади. 
4-компонент: Лойиҳанинг ижросини кузатиш ва баҳолаш тизимини яратиш. Ушбу компонент лойиҳани самарали амалга ошириш, назорат қилиш ва баҳолаш учун замонавий тизимларни жорий этишни назарда тутади. Унда Лойиҳа Бошқарув Ахборот Тизими (PMIS) яратилади. Компонент Президент қарори ПҚ-51 (2025 йил 11 февраль) талабларига мувофиқ лойиҳаларни бошқаришда марказлашган ёндашувни жорий этишни қўллаб-қувватлайди.
Кутилган натижа: Шаффоф, масъулиятли ва самарали бошқарув тизими орқали лойиҳанинг барқарор ижроси таъминланади.

II БОСҚИЧ (2028–2032) – Янги мактабларни қуриш ва таълим сифатини ошириш
· 1-компонент: Зич жойлашган ёки ривожланиши суст ҳудудларда янги мактабларни қуриш. Ушбу компонент таълим имкониятлари чекланган ҳудудларда янги мактаб биноларини қуришни назарда тутади. Бу ишлар қуйидагиларни қамраб олади: ҳудудий эҳтиёжларни баҳолаш, туманлар бўйича устувор йўналишларни аниқлаш, жой танлаш ва баҳолаш, технико-иқтисодий асослаш ишларини ўтказиш, ер майдонини тайёрлаш, мактаб лойиҳасини ишлаб чиқиш ва қурилиш ишларини олиб бориш. Шунингдек, хусусий капитал ва/ёки хусусий секторнинг операция ва бошқарув бўйича тажрибасини жалб қилиш имкониятлари кўриб чиқилади. 
Кутилган натижа: 100 000 нафардан зиёд янги ўқувчи ўрни яратилади, таълим муҳитини инклюзив ва барча талабалар эҳтиёжларига мос ҳолга келтириш таъминланади.
· 2-компонент: Синф хоналари учун замонавий ўқув жиҳозлари ва мебеллар билан таъминлаш. Ушбу компонент таълим воситалари ва инфратузилмасини замонавийлаштиришни назарда тутади. Бунда рақамли ўқув технологиялари, интерактив воситалар билан жиҳозланган смарт-синфлар ва фанлараро лабораториялар, АКТ тизимлари ва таълим дастурлари жорий этилади. Пилот лойиҳалар орқали янги таълим методикалари синаб кўрилади. 
Кутилган натижа: Янги технологиялар ва методикалар орқали ўқув натижаларини яхшилаш.
· 3-компонент: Ўқитувчилар ва маъмурият учун касбий ривожлантириш дастурларини амалга ошириш. Ушбу компонент таълим инфратузилмасини барқарор бошқариш бўйича сиёсат ва йўриқномаларни ишлаб чиқишни кўзда тутади. Бунда инфратузилмани сақлаш режалари, узоқ муддатли барқарорлик стратегиялари ва мактаб активларини самарали бошқариш учун институтционал салоҳиятни ошириш бўйича чора-тадбирлар амалга оширилади. Шунингдек, хусусий сектор орқали таълим инфратузилмасини бошқариш бўйича қобилиятни кучайтириш чоралари кўриб чиқилади. 
Кутилган натижа: Мактаб инфратузилмасини барқарор бошқаришни таъминловчи сиёсат ва институтционал механизмлар шакллантирилади.
· 4-компонент: Лойиҳа ижросини кузатиш ва таъсирини баҳолаш тизимини яратиш. 
Бу компонент Monitoring ва Evaluation тизимларини, жумладан Лойиҳа Бошқарув Ахборот Тизимини (PMIS) жорий этишни назарда тутади. Бу лойиҳа ижроси ва институтционал самарадорликни реал вақтда кузатиш имконини беради. Шунингдек, лойиҳа Ўзбекистонда ташқи молиялаштириладиган лойиҳаларни бошқаришга доир норматив-ҳуқуқий базаларга мувофиқлаштирилади.
Кутилган натижа: Маълумотларга асосланган бошқарув ва миллий назорат талабларига мос равишда лойиҳанинг самарали ва шаффоф ижроси таъминланади.
4. МАСЛАҲАТ ХИЗМАТЛАРИНИНГ КАМРОВИ
Мазкур хизматларнинг асосий мақсади – I босқич учун Лойиҳани баҳолаш ҳужжати (PAD), Деталлаштирилган лойиҳа ҳужжатлари (DD) ва тегишли техник ҳужжатларни, жумладан, Экологик ва ижтимоий бошқарув режаси рамкаси (ESMPF), умумий экологик ва ижтимоий бошқарув режаси (ESMP), кўчириш режаси рамкаси (RPF), гендерга оид ҳаракатлар режаси (GAP) ва манфаатдор томонлар билан мулоқот режаси (SEP) ҳамда ушбу ToR'да кўрсатилган барча ҳужжатларни тайёрлашдан иборат. Шунингдек, II босқич учун таҳлилий асос яратилади (дастлабки ўрганиш).
Маслаҳатчи AIIB томонидан қабул қилинган “Сифат ва нарх асосида танлаш” (QCBS) усули бўйича тўлиқ техник таклиф асосида танлаб олинади. Шартнома 2025 йил 4-чорагида тузилиши режалаштирилган ва у шартнома имзоланган кундан бошлаб 24 ойлик муддатни қамраб олади.
Маслаҳатчи томонидан бажарилиши керак бўлган асосий вазифалар (қисман):
· Лойиҳани баҳолаш ҳужжатини (PAD) ишлаб чиқиш: I босқич бўйича техник, иқтисодий, молиявий, экологик ва ижтимоий жиҳатдан асосланган PAD ҳужжати тайёрланади. Ҳужжат AIIB талаблари, ПҚ-51 (2025 йил 11 февраль) ва халқаро стандартларга мувофиқ тайёрланади. Ушбу ҳужжат Ўзбекистон Ҳукумати ва AIIB томонидан қарор қабул қилишда асосий ҳужжат бўлади.
· Барча компонентлар бўйича техник маълумот ва харажатлар таҳлили: Ҳар бир харжат моддаси бўйича бирлик қийматлари, молиявий ва иқтисодий моделлар (лозим бўлса, Excel форматда) ишлаб чиқилади.
· Маълумотлар тўплаш ва таҳлил қилиш: Демографик прогнозлар, мавжуд мактабларнинг сиғими, инфратузилма ҳолати ва бошқа тегишли маълумотлар тўпланади.
· Устувор мактабларни танлаш мезонларини татбиқ этиш: MoPSE томонидан берилган мезонлар асосида 95 та устувор мактаб танланади, уларда кенгайтириш ва жиҳозлаш ишлари амалга оширилади. Агар қайсидир мактаб технико-иқтисодий жиҳатдан номувофиқ деб топилса, унинг ўрнига захира рўйхатдан янги мактаб тавсия этилади.
· Ҳар бир мактаб учун лойиҳа вазифаларини аниқлаш: Бу ишларга функционал талаблар, меъморий ва муҳандислик ечимлари, ер участкаларини ўрганиш, техник стандартларга мувофиқлик ва бошқалар киради.
· Жойларда топография ва муҳандислик-геологик ўрганишлар ўтказиш: Мактаб ҳудудларида 94 000 ўқувчи ўрнига мўлжалланган янги бинолар қурилиши учун зарур инфратузилмани ўрганиш, ерга уланиш, муҳандислик ва ижтимоий барча омиллар инобатга олинади.
· Миллий геопортал маълумотларидан фойдаланиш: Геокенглик ва сунъий йўлдош маълумотлари асосида мактаб жойлашувлари текширилади, имкониятлар баҳоланади. Қўшимча керак бўлса, дрон сўровлари ёки майдон ташрифлари амалга оширилади.
· Яшил ва энергия тежовчи технологияларни жорий этиш: Маслаҳатчи томонидан қуёш панеллари, энергия тежовчи ёритиш ва иситиш тизимлари каби экологик тоза ечимлар лойиҳалаштирилади.
· Ер ҳужжатларини таҳлил қилиш: Мактаблар жойлашадиган участкаларнинг ҳуқуқий мақоми, таълим мақсадлари учун мослиги, қонуний тўсқинликлар бўйича таҳлил ўтказилади.
· Харажатлар ва молиялаштириш режасини тайёрлаш: Инфратузилмани қуриш ва фаолият юритиш харажатлари аниқ ҳисобланади. Давлат бюджетига тушадиган таъсир таҳлил қилинади.
· Иқтисодий таҳлил: Ушбу таҳлил орқали таълим имкониятларини яхшилаш, жамият манфаатлари ва лойиҳа фойдаси баҳоланади (масалан, иқтисодий ички фойда меъёри, харажат-фойда нисбати).
· Ижро режаси ва штатни режалаштириш: Харид, қурилиш ва эксплуатация босқичлари учун аниқ режалар ишлаб чиқилади. Мувофиқлаштирувчи тузилмалар, Ижрочи орган (IA), пудратчилар ва маслаҳатчилар вазифалари аниқланади.
ESMPF ҲУЖЖАТИНИ ИШЛАБ ЧИҚИШ ВА ЭКОЛОГИК-ИЖТИМОИЙ ИНСТРУМЕНТЛАРНИ PAD’ГА ИНТЕГРАЦИЯ ҚИЛИШ
· Маслаҳатчи Лойиҳани баҳолаш ҳужжати (PAD) тайёрлаш жараёнида экологик, ижтимоий ва гендер жиҳатлар тўлиқ ҳисобга олинишини таъминлаши шарт. Шу мақсадда Маслаҳатчи қуйидаги ҳужжатларни тайёрлаши керак:
· Экологик ва ижтимоий бошқарув режаси рамкаси (ESMPF),
· Кўчириш режаси рамкаси (RPF),
· Гендер ҳаракатлар режаси (GAP),
· Манфаатдор томонлар билан мулоқот режаси (SEP).
Ушбу ҳужжатлар AIIB'нинг Экологик ва ижтимоий тизими (ESF) ҳамда Ўзбекистон Республикасининг амалдаги қонунчилигига тўлиқ мувофиқ бўлиши керак.
ESMPF’ни Маслаҳатчи ўзи мустақил ишлаб чиқиши мумкин ёки тендер жараёнида таклиф этилган малакали суб-пудратчи жалб қилиниши мумкин. Қандай шаклда бўлишидан қатъи назар, умумий мувофиқлик, техник сифат ва натижаларни PAD’га тўлиқ интеграция қилиш учун масъулият тўлиқ Маслаҳатчи зиммасида бўлади.
PAD ҳужжатида экологик ва ижтимоий таваккалчиликлар, уларнинг эҳтимолий таъсири ва камайтириш чоралари бўйича қисқа хулоса тақдим этилиши шарт.
ESMPF қуйидагиларни ўз ичига олади (аммо улар билан чекланмайди):
· ESMPF қамрови;
· Ўзбекистондаги ва AIIB’нинг норматив-ҳуқуқий базасини кўриб чиқиш;
· Лойиҳа фаолиятларини скрининг қилиш;
· Экологик ва ижтимоий ҳолатнинг дастлабки таҳлили;
· Лойиҳанинг эҳтимолий таъсирини баҳолаш ва тегишли камайтириш чораларини таклиф этиш;
· Ижро институционал схемаси, скрининг механизмлари, сублойиҳалар учун ESIA, ESMP, RAP, GAP, SEP бўйича талаблар, кузатув ва ҳисобот тизимини ўз ичига олган бошқарув механизмлари;
· Жамоатчиликни хабардор қилиш ва кенгашлар ўтказиш режаси;
· Лойиҳа доирасида шикоятларни кўриб чиқиш механизми;
· Гендер ҳаракатлар режаси (GAP);
· Кўчириш режаси рамкаси (RPF);
· Манфаатдорлар билан мулоқот режаси (SEP).
ESMPF инвестициялар/сублойиҳаларни экологик ва ижтимоий скрининг қилиш, ESIA ва ESMP тайёрлаш, ЕСКОП (экологик-ижтимоий амалиётлар кодекси) ва ESMP чек-листларини шакллантириш тартибларини белгилайди. Шунингдек, Маслаҳатчи лойиҳа бўйича E&S инструментларини (ESIA, ESMP, RAP, SEP, GAP) тайёрлашга оид Техник топшириқларни (ToR) ишлаб чиқиши ва Буюртмачига тендерни ташкил этишда кўмаклашиши керак. Ушбу сублойиҳа даражасидаги инструментларни тайёрлаш деталь лойиҳалаштириш босқичида алоҳида маслаҳатчи томонидан амалга оширилади.
ХАРИД ЖАРАЁНЛАРИГА КЎМАКЛАШИШ ВА ЛОЙИҲАНИ АМАЛГА ОШИРИШГА ТАЙЁРГАРЛИК
· Харид стратегияси ва тендер ҳужжатлари: Маслаҳатчи PAD’ни тайёрлаш жараёнида лойиҳанинг харид стратегиясини ишлаб чиқишда техник ёрдам кўрсатиши мумкин. Бу дастлабки харид режасини шакллантириш, қурилиш босқичи учун намунавий тендер ҳужжатларини тайёрлаш, тендер ҳужжатларига техник киришлар бериш, шартномаларни бошқариш масалалари бўйича маслаҳатлар тақдим этиш ва зарурат туғилганда харид жараёнларига кўмак беришни ўз ичига олади.
Изоҳ: Ушбу фаолиятлар Ижрочи агентлик (IA) харид мутахассислари билан ҳамкорликда амалга оширилади. Маслаҳатчи харид жараёнини бевосита бошқармайди ва шартномаларни бажармайди.
· PAD ҳужжатини тўлиқ тайёрлаб, тасдиққа тайёр ҳолатга келтириш: Юқоридаги барча фаолиятлар якунлангач, Маслаҳатчи Лойиҳани баҳолаш ҳужжатлар тўпламини тайёрлаб, Ўзбекистон Ҳукумати ва AIIB талабларига мувофиқ расмий кўриб чиқиш ва тасдиқдан ўтказиш учун топширади. Бу босқичда лойиҳа амалга оширишга тўлиқ тайёр бўлиши керак. Маслаҳатчи MoPSE ва AIIB техник мутахассислари билан мунтазам мулоқотда бўлиб, уларнинг фикр-мулоҳазаларини инобатга олади.
· MoPSE’га расмий кўриб чиқиш ва тасдиқ жараёнида кўмак бериш: Маслаҳатчи республикадаги ваколатли идоралар (вазирликлар ва давлат эксперт ташкилотлари) томонидан PAD’ни кўриб чиқиш жараёнида зарур техник ёрдам ва тушунтиришлар тақдим этади.
· Манфаатдор томонлар билан ҳамкорлик қилиш: Маслаҳатчи барча манфаатдор томонлар – AIIB, MoPSE, маҳаллий ҳокимликлар ва мактаб маъмурияти билан яқин ҳамкорликда иш олиб боради, лойиҳа мақсадлари ва кутилаётган натижаларга мувофиқлашувни таъминлайди.
· Стратегик йўл-йўриқ ва ахборот тизимида кўмак: Маслаҳатчи PAD тайёрлаш жараёнида стратегик маслаҳат беради, шунингдек, Лойиҳа бошқарув ахборот тизимини (PMIS) ишлаб чиқишга кўмаклашади, бу эса лойиҳа бошқаруви, мониторинги ва ҳисоботини самарали ташкил этишга хизмат қилади.
ДЕТАЛЛАШТИРИЛГАН ЛОЙИҲАЛАШТИРИШ (DETAILED DESIGN)
PAD Ҳукумати томонидан тасдиқланганидан сўнг Маслаҳатчи ҳар бир танланган мактаб бўйича тўлиқ қурилишга тайёр архитектура, конструктив, қурилиш, электр ва механик муҳандислик лойиҳаларини ишлаб чиқиш ишларини бошлайди. Деталлаштирилган лойиҳа ҳужжатлари фақат расман тасдиқланган PAD асосида ишлаб чиқилади. Лойиҳа халқаро амалиёт ва стандартларга мувофиқ инклюзив имкониятлар (пандуслар, тутқичлар, киришда йўлаклар ва ҳоказо) билан таъминланади.
Маслаҳатчи қуйидагиларни тайёрлаши керак:
· Синф хоналари, лабораториялар, кутубхоналар ва спорт заллари учун замонавий таълим жиҳозлари, мебеллар, АКТ тизимлари ва дастурий таъминотга оид техник чизмалар ва спецификациялар;
· Харажатлар сметаси ва миқдорлар жадвали (BoQ);
· Ер участкалари режаси ва инфратузилма уланишлари схемаси;
· Хавфсизлик, ижтимоий ва экологик мослик бўйича чоралар;
· AIIB сиёсати ва миллий харид процедураларига мувофиқ якунланган тендер ҳужжатлари.
Деталлаштирилган лойиҳа ҳужжатлари Инвестициялар, саноат ва савдо вазирлиги, Иқтисодиёт ва молия вазирлиги, MoPSE ҳамда бошқа тегишли давлат органлари тасдиғи учун мос бўлиши керак. AIIB’нинг шарҳ ва таклифлари тўлиқ инобатга олиниши зарур. Ушбу ҳужжатлар тендер жараёнларини бошлаш учун асос бўлади.
Маслаҳатчи қуйидагиларни ҳам амалга оширади:
· Топография, геотехника ва ер ости/ер усти муҳандислик сўровларини тўлиқ ўтказиш. Бу ишларга мактаб атрофи ва таъсир кўрсатадиган ҳудудлар киради. Топографик ўлчовлар: назорат нуқталари ва белгилари, чегаралар, йўллар, дарахтлар, топография ва коммуникацияларни қамраб олади.
· Геология-инженерлик сўровлари: Тегишли ҳудуднинг сейсмик, геоморфологик, гидрогеологик хусусиятлари, тупроқ ҳолати ва бошқа омиллар тўлиқ ўрганилади. KMK 1.02.07-97 “Қурилиш учун муҳандислик сўровлари” талаблари асосида амалга оширилади.
· Ҳар бир техник ечим учун тўлиқ техник ҳисоб-китоблар, йўналиш хариталари, спутник суратлари, диаграмма ва расмлар тайёрланади.
· Ҳар бир иш учун халқаро амалиётга мос равишда “Қурилиш-монтаж чизмалари” тайёрланади. Бу расмлар бажариладиган ишлар кўламини аниқ ифода этиши керак. Агар техник спецификацияда ноаниқлик бўлса, расмлардаги кўрсатмалар устун ҳисобланади.
· Барча расмлар тўлиқ ҳисоб-китоблар, режалар ва спецификациялар билан таъминланади.
· Барча ҳужжатлар миллий нормалар ва Мижоз талабларига зид бўлмаган тарзда расмийлаштирилади.
· Лойиҳалаштириш ҳужжатлари ёзма ва электрон форматда топширилади.
МИҚДОРЛАР ЖАДВАЛИ (BoQ) ВА ХАРАЖАТЛАР ҲИСОБ-КИТОБЛАРИ
· BoQ тайёрлаш: Маслаҳатчи FIDIC Red Book талаблари асосида лойиҳа элементлари бўйича тўлиқ Миқдорлар жадвали (BoQ)ни ишлаб чиқади. BoQ PMU билан келишилган ҳолда алоҳида шартнома пакетларига бўлинади. Унда ишлаб чиқиладиган материаллар ва бажариладиган ишлар тўғрисидаги тўлиқ маълумотлар акс эттирилиши, тендер иштирокчилари томонидан аниқ таклифлар берилиши, шунингдек, Ижрочи орган ва пудратчилар томонидан ишлар ҳажми баҳоланиши мумкин бўлиши керак.
· BoQ асосида смета: BoQ’даги моддалар бўйича материал етказиб бериш, қурилиш ишлари ва импорт компонентлари бўйича харажатлар сметаси тайёрланади. Ушбу ҳисоб-китоблар айни пайтда бозордаги нархлар асосида амалга оширилади ва AIIB талабларига кўра 15% аниқлик доирасида бўлиши лозим. Ҳимоя чоралари ва ижтимоий-экологик чоралар учун харажатлар ҳам сметага киритилади. Жами смета Client ва PIU билан келишилгандан сўнг тасдиқланади.
· Энергия таъминоти ҳисоби: Барча объектлар учун электр таъминоти ва эҳтиёт манбалар ҳисоб-китоби амалга оширилади. Энергия тежаш чоралари киритилади.
· Ускуналар танлови ва ўлчамларини оптималлаш: Барча лойиҳалаштириш ва таҳлил жараёнлари ечимларни самарали ва тежамли қилиш учун ўтказилади.
· Лойиҳа ҳужжатларини тасдиқлаш учун барча зарур давлат хулосаларини олиш: Маслаҳатчи давлат ташкилотлари (шу жумладан “Давлат экспертиза” маркази ва тегишли маҳаллий идоралар)дан ижобий хулоса олиши ва зарур рухсатномаларни расмийлаштириши керак. Барча масрафлар Маслаҳатчи ҳисобидан амалга оширилади.
· Барча лойиҳавий ҳужжатлар миллий стандартларга мувофиқ бўлиши шарт. Барча материаллар ҳужжатларни Ўзбекистонда расмий экспертиза ва тасдиқдан ўтказишга яроқли ҳолда тайёрланиши лозим.
II БОСҚИЧ УЧУН ТАҲЛИЛИЙ АСОС (PRELIMINARY STUDY)
Маслаҳатчи II босқич PAD’ни тайёрлаш учун зарур таҳлилий ва стратегик асосни шакллантиради. Ушбу фаолиятлар қуйидагиларни қамраб олади:
· Маълумотларни йиғиш ва таҳлил қилиш;
· Дастлабки жой танлаш ва скрининг;
· Техник, иқтисодий, экологик ва ижтимоий жиҳатдан дастлабки баҳолаш;
· Концептуал лойиҳа ечимларини ишлаб чиқиш.
Шунингдек, ушбу босқичда хусусий сектор маблағларини ва/ёки операциявий тажрибасини жалб этиш учун давлат-хусусий шериклик (ГЧП) моделини қўллаш имкониятлари баҳоланади.
5. ЛОЙИҲАНИ БАҲОЛАШ ҲУЖЖАТИНИ ИШЛАБ ЧИҚУВЧИ УЧУН МАЛАКАВИЙ ТАЛАБЛАР ВА ХОДИМЛАР БЎЙИЧА ТАЛАБЛАР

5.1.  Маслаҳатчига қўйиладиган умумий талаблар
Маслаҳатчи таълим соҳасидаги йирик инфратузилма лойиҳалари учун техник-иқтисодий асос (feasibility study) ишлаб чиқишда етарли тажрибага эга бўлиши керак. У халқаро молия институтлари (AIIB, Jahon banki, OTB, IFC ва ҳ.к.) билан ишлаш тажрибасига эга бўлиши лозим. Маслаҳатчи Ўзбекистон Республикасида лойиҳа ва лойиҳаолди ҳужжатларини ишлаб чиқиш, давлат экспертизасидан ўтказиш бўйича қонунчиликни, шунингдек AIIB'нинг экологик-ижтимоий хавфсизлик, харид ва молиявий бошқарув сиёсатини яхши билиши талаб этилади.
Хорижий ва маҳаллий мутахассислардан иборат жамоа шакллантириш тавсия этилади (масалан, консорциум ёки шериклик шаклида).
Қўшимча талаблар:
· Режалаштириш, тугатиш ёки банкротлик ҳолатида бўлмаслиги керак;
· Яхши ишлаб чиқилган лойиҳа портфелига эга бўлиши керак;
· “Ножоиз бажарувчилар ягона реестри”да бўлмаслиги керак;
· Лойиҳани амалга ошириш учун техник, молиявий, моддий ва инсон ресурсларига эга бўлиши шарт;
· Халислик ва профессионаллик талабларига риоя қилиши керак.
5.2.  Тажрибага оид талаблар
· Умумий тажриба: Давлат инфратузилмаси лойиҳалари учун камида 10 йиллик техник-иқтисодий асос ва деталлаштирилган лойиҳа ҳужжатларини ишлаб чиқиш тажрибаси.
· Халқаро IFI тажрибаси: AIIB, Jahon banki, OTB каби халқаро молия институтлари лойиҳаларида иштирок ва уларнинг амалиёт қоидалари (экологик-ижтимоий, харид, молиявий) бўйича тажриба.
· Лойиҳа портфели: Камида 4 та ўхшаш лойиҳа (улардан камида 2 таси якунланган ва тасдиқланган), ҳар бирининг шартнома қиймати 750 000 АҚШ долларидан кам бўлмаслиги керак. Шулардан камида 1 таси таълим соҳасига доир бўлиши шарт.
· Техник-инженерлик тажрибаси: Архитектура, қурилиш, электр ва экологик муҳандислик соҳаларида тажриба.
· Экологик-ижтимоий тажриба: ESG, RAP, GAP, SEP ҳужжатларини тайёрлаш тажрибаси.
5.3.  Ходимлар бўйича талаблар
Маслаҳатчи фанлараро малакага эга, техник-иқтисодий асос тайёрлашда тажрибали мутахассислар жамоасини шакллантириши керак. Жамоа халқаро ва маҳаллий мутахассислардан ташкил топган бўлиши шарт. Уларнинг умумий иш юкламаси (person-months) бўйича тақсимоти куйидагича: 
	[bookmark: _Hlk192671128][bookmark: _Hlk198714776]No.
	Лавозим
	Миқдор
	Ойларда юклама

	Асосий мутахассислар
	
	

	1.
	Лойиҳа раҳбари / бош муҳандис
	1
	16

	2.
	Архитектор
	1
	14

	3.
	Қурилиш муҳандиси
	1
	14

	4.
	Электр таъминоти мутахассиси
	1
	10

	5.
	Сув ва канализация муҳандиси
	1
	10

	6.
	Молия мутахассиси
	1
	10

	7.
	Инфратузилмани режалаштириш мутахассиси
	1
	10

	8.
	Эколог мутахассис
	1
	8

	9.
	Ижтимоий мутахассис
	1
	8

	10.
	Гендер мутахассис
	1
	8

	11.
	Сметачи
	1
	12

	12.
	Харид мутахассиси
	1
	4

	13.
	Таълим соҳаси мутахассиси
	1
	6

	            ЖАМИ АСОСИЙ МУТАХАССИСЛАР:
	13
	130

	Қўшимча мутахассислар
	
	

	14.
	Йўллар бўйича мутахассис
	1
	4

	15.
	Инфратузилма ва ҳимоя бўйича мутахассис
	1
	10

	16.
	ДХШ/тижорат бўйича мутахассис
	1
	4

	17.
	Ҳуқуқий/тартибга солиш бўйича мутахассис
	1
	4

	18.
	Таълим/ижтимоий сектор иқтисодчиси
	1
	4

АСОСИЙ МУТАХАССИСЛАР УЧУН МАЛАКАВИЙ ТАЛАБЛАР
1. Лойиҳа раҳбари / бош муҳандис:
· Магистр даражаси ёки ундан юқори, қурилиш муҳандислиги ёки лойиҳа бошқаруви соҳасида;
· Инфратузилма лойиҳаларини бошқаришда камида 10 йиллик тажриба;
· Камида 2 та халқаро донорлар томонидан молиялаштирилган лойиҳани бошқарган;
· Халқаро молия институтлари (AIIB, Jahon banki, OTB) билан ишлаш тажрибаси афзал;
· Ҳукумат органлари ва халқаро ташкилотлар билан ишлаш тажрибаси;
· Техник, таҳлил ва ҳисобот тайёрлаш кўникмалари;
· Инглиз ва рус тилларида эркин, ўзбек тилини билиш афзал;
· Ўзбекистон минтақаларида ишлаш тажрибаси – устунлик.
2. Архитектор:
· Архитектура бўйича магистр даражаси;
· Таълим объектларини лойиҳалаш ва қурилишда камида 10 йил тажриба;
· Халқаро стандартлар ва IFI лойиҳалари бўйича иш тажрибаси;
· AutoCAD, Revit дастурларида ишлаш, техник чизмалар тайёрлаш кўникмалари;
· Мултидисциплинар жамоаларни мувофиқлаштириш тажрибаси;
· Инглиз ва рус тилларида эркин, ўзбек тилини билиш афзал.
3. Қурилиш муҳандиси:
· Қурилиш ёки пойдевор муҳандислиги бўйича магистр даражаси;
· Камида 10 йил инфратузилма лойиҳаларида ишлаш тажрибаси;
· AutoCAD ва бошқа лойиҳалаш дастурларида тажриба;
· Техник таҳлил ва ҳисоботлар тайёрлаш кўникмалари;
· Инглиз ва рус тилларини билиш; ўзбек тили афзал.
4. Электр таъминоти мутахассиси:
· Электр муҳандислиги бўйича магистр даражаси;
· Камида 8 йил инфратузилма объектлари учун электр тизимлари лойиҳалаш тажрибаси;
· Марказий Осиёдаги нормалар ва стандартларни билиш;
· Энергия самарадорлигини таъминлаш бўйича ечимлар ишлаб чиққан;
· Инглиз ёки рус тилларида ёзма ва оғзаки кўникмалар.
5. Сув таъминоти ва канализация мутахассиси:
· Сув таъминоти ёки гидравлика муҳандислиги бўйича магистр даражаси;
· Камида 8 йил тегишли соҳада иш тажрибаси;
· Автоном тизимлар ва бошқарув схемалари ишлаб чиқиш тажрибаси;
· Ўзбекистондаги техник стандартларни билиш;
· Инглиз ёки рус тилларида ёзма ва оғзаки малака.
6. Молия мутахассиси:
· Иқтисодиёт, молия ёки бухгалтерия бўйича бакалавр ёки ундан юқори;
· Камида 10 йиллик тажриба, шундан 5 йили ижтимоий соҳа лойиҳаларида;
· Capex ва opex сметаларини тузиш тажрибаси;
· Ўзбек ва/ёки рус тилларида ёзма малака, инглиз тили афзал.
7. Инфратузилмани режалаштириш мутахассиси:
· Шаҳарсозлик, ҳудудий ривожланиш ёки давлат сиёсатини режалаштириш бўйича диплом;
· Камида 10 йил инфратузилма ёки ижтимоий ривожланиш лойиҳаларида тажриба;
· Ердан фойдаланиш, демография ва тармоқ таҳлилида кўникмалар;
· Ўзбек ёки рус тилини билиш талаб этилади, инглиз тили афзал.
8. Эколог мутахассис:
· Экология, атроф-муҳит бошқаруви ёки муҳандислиги бўйича олий маълумот;
· Биохилма-хиллик, ЕҲТА, мониторинг режалари ва E&S камайтириш чораларини ишлаб чиқишда камида 10 йиллик тажриба;
· IFI (AIIB ва бошқалар) экологик сиёсати ва миллий регламентлар билан ишлаш тажрибаси;
· Камида 5 йил IFI лойиҳаларида, шундан камида 2 та ўхшаш лойиҳада иштирок;
· Инглиз, ўзбек ва/ёки рус тилларида ёзма ва оғзаки малака;
· E&S салоҳиятни ошириш ва манфаатдор томонлар билан мулоқот бўйича тажриба.
9. Ижтимоий мутахассис:
· Социология, ижтимоий фанлар, ер ресурсларини бошқариш ёки шу каби соҳада олий маълумот;
· ЕҲТА (ESA), кўчириш, шикоят механизми ва жамоатчилик билан ишлашда камида 10 йиллик тажриба;
· IFI ижтимоий сиёсатлари ва миллий талаблар билан ишлаш тажрибаси;
· Камида 5 йил IFI лойиҳаларида, шундан камида 2 та ўхшаш лойиҳада иштирок;
· Инглиз, ўзбек ва/ёки рус тилларида ёзма малака.
10. Гендер мутахассис:
· Гендер, инсон ҳуқуқлари, ижтимоий фанлар ёки шу каби соҳада олий маълумот;
· Гендер таъсир баҳоси ва гендер ҳаракатлар режасини ишлаб чиқишда камида 10 йиллик тажриба;
· IFI сиёсатларини амалга оширишда тажриба;
· Инглиз, ўзбек ва/ёки рус тилларида ёзма малака.
11. Сметачи:
· Иқтисодиёт, муҳандислик ёки смета соҳасида олий маълумот;
· IFI лойиҳалари бўйича камида 10 йиллик тажриба;
· Камида 2 та ўхшаш лойиҳада смета ва BoQ тайёрлаган бўлиши;
· Маҳаллий смета қоидаларини билиши;
· Ўзбек ва/ёки рус тилларида ёзма малака, инглиз тили афзал.
12. Харид мутахассиси:
· Иқтисодиёт, молия, муҳандислик ёки тегишли соҳада олий маълумот;
· Халқаро харид жараёнларида (AIIB ва бошқалар) камида 5 йиллик тажриба;
· Харид стратегиялари, тендер ҳужжатлари ва шартнома маслаҳатида кўникма;
· МДБ давлатлари қонунчилиги ва IFI талабларини билиш;
· Инглиз, ўзбек ва/ёки рус тилларида ёзма малака.
13. Таълим соҳаси мутахассиси:
· Таълимни режалаштириш ёки бошқариш бўйича магистр даражаси;
· Таълим инфратузилмаси лойиҳаларида камида 10 йиллик тажриба;
· AIIB, Jahon banki ва OTB лойиҳаларида ишлаш тажрибаси;
· Инклюзив таълим, мактаб муҳити стандартлари ва педагогик талаблар билан ишлаш;
· Миллий таълим стратегиялари билан мувофиқликни таъминлаш кўникмаси;
· Инглиз ва рус тилларида ёзма малака, ўзбек тили – афзал.
ҚЎШИМЧА (ИККИЛАМЧИ) МУТАХАССИСЛАР
PPP / Коммерция мутахассиси:
· Тегишли соҳада олий маълумот;
· IFI лойиҳаларида давлат-хусусий шериклик (ГЧП) соҳасида камида 8 йиллик тажриба;
· Ижтимоий соҳа лойиҳаларида ГЧП моделлари билан ишлаш тажрибаси;
Қолган мутахассислар (йўл муҳандиси, инфратузилма/E&S мутахассиси, ҳуқуқшунос, ижтимоий-иқтисодчи):
· Тегишли соҳада олий маълумот;
· IFI лойиҳаларида камида 3 йиллик иш тажрибаси.
6. ХИЗМАТ КЎРСАТИШ ШАРТЛАРИ
· Маслаҳат хизматлари шартнома имзоланиши билан дарҳол бошланади.
· Умумий хизмат давомийлиги – 24 ой.
· Аниқ муддатлар маслаҳатчининг иш режаси орқали белгиланади.
7. ИШ ЖОЙИ
· Асосий иш жойи: Тошкент шаҳри, Ўзбекистон.
· Шу билан бирга, маслаҳатчи танланган барча мактаб объектларига хизмат сафарида бўлиши керак.
· Лойиҳа бўйича ҳамкорлик Молия ва иқтисодиёт вазирлиги, бошқа вазирликлар билан Тошкентда мувофиқлаштирилади.
· AIIB розилиги билан хизмат даври узайтирилиши мумкин.
8.  ҲИСОБОТ БЕРИШ
8.1 Reporting Requirements
Умумий ҳолда: ҳар бир ҳисобот қисқа ва мазмунли бўлиши керак, барча тафсилотлар иловаларда келтирилади. Зарур ҳолларда AIIB’нинг стандарт шакллари ва шаблонлари қўлланилади. Маслаҳатчи белгиланган иш режасига мувофиқ равишда мунтазам равишда амалга оширилган ишлар бўйича ҳисоботлар, оралиқ натижалар ва якуний Лойиҳани баҳолаш ҳужжати (PAD)ни тақдим этиши керак. Бу билан манфаатдор томонлар билан узлуксиз алоқа таъминланади.
Лойиҳани баҳолаш ҳужжатини (PAD) тайёрлаш учун Маслаҳатчи барча ҳисоботларнинг қоғоздаги нусхасини Буюртмачига инглиз тилида (2 нусха) ва рус тилида (3 нусха) тақдим этади. Ҳар бир ҳужжатнинг электрон нусхаси (таҳрирлаш мумкин бўлган форматда, USB флешкада) ҳам қоғоз шакли билан биргаликда топширилиши шарт.
Барча ҳисоботлар кенг тарқалган дастурий таъминот воситаларида тайёрланиши лозим. Ҳисоботлар, одатда, А4 форматида бўлиши керак; катта жадваллар, режалар, чизмалар ва суратлардан иборат қисмлар А3 форматида тақдим этилиши мумкин. Лойиҳа номи ва ҳужжат тўплами номи ҳужжатнинг муқоваси ва мукаддима қисмида кўрсатилиши шарт.
Бундан ташқари, Маслаҳатчи Буюртмачи ёки AIIB талаби бўйича Лойиҳани баҳолаш ҳужжатининг дастлабки материаллари ёки алоҳида бўлимларининг лойиҳаларини эртароқ кўриб чиқиш ва фикр билдириш учун тақдим этиши керак. Хусусан, Маслаҳатчи AIIB’нинг Махсус Экспертлар Гуруҳи билан ҳамкорликда иш олиб бориши, улар томонидан амалга ошириладиган дастлабки сифат назорати жараёнида қатнашиши керак. Маслаҳатчи ушбу гуруҳ томонидан берилган асосли тавсияларни ўз ишига тўлиқ интеграция қилиши шарт.
Барча ҳисобот ҳужжатлари аниқ структурага эга ва юқори сифатда бўлиши керак. Матн қисмлари Microsoft Word (DOC/DOCX) ва PDF форматларида, маълумотлар жадвали – Excel форматда, презентациялар – PowerPoint форматда тақдим этилиши лозим. Маслаҳатчи тўплаган барча асл маълумотлар (маълумот базалари, чизмалар, суратлар, сўровнома шакллари ва ҳ.к.) ҳам Буюртмачига очиқ форматда топширилиши шарт.
Маслаҳатчи ҳисоботларда келтирилган барча маълумот ва асословчи материаллар учун шахсан жавобгар ҳисобланади. Лойиҳа ҳисоботлари шаффофлик тамойиллари асосида амалга оширилади ва Ижрочи агентлик (IA) ҳамда AIIB томонидан мониторинг қилиниши мумкин.
8.2. Ҳисоботларни тақдим этиш
Мазкур топшириқ доирасида Маслаҳатчи қуйидаги ҳисоботларни (deliverables) тайёрлаши керак:
· Бошланғич ҳисобот (Inception Report) – иш режаси, методология, жамоа таркиби ва вазифалари, талаб қилинадиган маълумотлар/ресурслар ҳамда лойиҳа бошида аниқланган муаммолар ва таваккалчиликлар, уларни ҳал этиш бўйича таклифлар баён этилган дастлабки ҳисобот.
· I босқич учун Лойиҳани баҳолаш ҳужжати (PAD) – Ўзбекистон Республикасининг амалдаги қонунчилигига мувофиқ ишлаб чиқилган тўлиқ ҳужжат, жумладан, деталлаштирилган лойиҳа ечимлари ва миқдорлар жадвали (BoQ)ни ўз ичига олади.
· II босқич учун дастлабки таҳлил ҳисоботи – маълумотларни йиғиш, мактаб жойларини дастлабки аниқлаш, эҳтимолий сублойиҳаларни саралаш, дастлабки баҳолаш ва концептуал лойиҳа ечимларини ўз ичига олади. Бу ҳужжат II босқич учун деталлаштирилган тайёргарликни бошлашга ёрдам беради.
· Экологик ва ижтимоий бошқарув режаси рамкаси (ESMPF) ва бошқа E&S инструментлари – жумладан, умумий Экологик ва ижтимоий бошқарув режаси (ESMP), Кўчириш режаси рамкаси (RPF), Гендер ҳаракатлар режаси (GAP) ва Манфаатдор томонлар билан мулоқот режаси (SEP). Ушбу ҳужжатлар AIIB’нинг Экологик ва ижтимоий тизими (ESF) талабларига мувофиқ бўлиб, мактаблар учун сублойиҳа даражасидаги ESIA/ESMP ва Кўчириш режаларини тайёрлашда асос бўлади.
· Сублойиҳа учун экологик ва ижтимоий ҳужжатлар бўйича техник топшириқлар (ToR) – Маслаҳатчи деталлаштирилган лойиҳалаштириш босқичида ESMPFда назарда тутилган инструментларни тайёрлаш учун техник топшириқларни ишлаб чиқади. Бу ҳужжатларни ишлаб чиқиш ва етказиб бериш учун малакали экологик-ижтимоий мутахассислар жамоаси жалб этилади.
· I босқич учун деталлаштирилган лойиҳа ҳужжатлари – танланган ҳар бир мактаб объекти учун тўлиқ қурилишга тайёр архитектура, конструктив, қурилиш, электр ва механик муҳандислик ечимлари. Ҳужжатлар қуйидагиларни ўз ичига олади: техник чизмалар, спецификациялар, BoQ, харажатлар сметаси, инфратузилма уланиш схемалари, хавфсизлик ва экологик мослик чоралари, ҳамда AIIB ва миллий харид қоидаларига мувофиқ тендер ҳужжатлари.
Маслаҳатчи ўз фаолиятини Ижрочи агентлик (IA), MoPSE ва AIIB вакиллари билан мунтазам мувофиқлаштириб, уларнинг таклиф ва мулоҳазаларини ҳисоботларга ва натижаларга киритишини таъминлаши лозим.
Юқорида қайд этилган ҳисоботлардан ташқари, Маслаҳатчи қарор қабул қилиш ва натижаларни тарқатишни осонлаштириш мақсадида қуйидаги материалларни ҳам тайёрлайди:
· Ҳукумат раҳбарияти учун мухтасар ҳисобот (Executive Summary) – Лойиҳани баҳолаш ҳужжатининг асосий маълумотлари ва хулосаларини қамраб олган 10 бетлик мустақил ҳужжат. Бу ҳужжатда лойиҳа мақсадлари, кутилган натижалар (масалан, янги ўқувчи ўринлари сони, фойда олувчи мактаблар сони), умумий инвестиция қиймати, кутилган ижтимоий-иқтисодий самаралар ва асосий тавсиялар келтирилади. Ҳужжат Ҳукумат ва AIIB раҳбарлари учун тушунарли форматда, рус ва инглиз тилларида тайёрланиши керак.
· Презентация материаллари – Маслаҳатчи PAD’нинг асосий жиҳатларини ёритувчи тақдимот (PowerPoint ёки шунга ўхшаш форматда) тайёрлайди. Бу материаллар MoPSE раҳбарияти, идоралараро ишчи гуруҳлар ва AIIB вакиллари билан учрашув ва муҳокамаларда фойдаланиш учун мўлжалланган. Маслаҳатчи камида бир ёки бир неча семинар/учрашув ўтказиб, PAD натижаларини тақдим этиши ва фикрлар йиғиши керак.
8.3. Ҳисоботларни тасдиқлаш
Буюртмачи Маслаҳатчи томонидан тақдим этилган барча ҳисобот (ҳужжат)ларни улар тақдим этилган санадан бошлаб 3 ҳафтадан кечикмасдан кўриб чиқиши ва ўз фикр-мулоҳазаларини тақдим этиши шарт. Агар Буюртмачи кўрсатилган муддат ичида ҳисобот бўйича фикр билдирмаса, ҳисобот шартли равишда қабул қилинган деб ҳисобланади. Шунга қарамай, ҳисобот/ҳужжат Буюртмачи томонидан кейинчалик тақдим этилган изоҳ ва тавсияларга мувофиқ тарзда қайта кўриб чиқилиши ёки тушунтиришлар билан тўлдирилиши шарт, улар қайси санада юборилганидан қатъи назар.
Лойиҳани баҳолаш ҳужжати (PAD) Ўзбекистон Республикаси Ҳукумати томонидан расман тасдиқланиши лозим. Ҳукумат томонидан тасдиқлаш жараёнида лойиҳанинг техник ва молиявий-иқтисодий параметрлари қуйидаги ваколатли органлар билан мувофиқлаштирилади: Иқтисодиёт ва молия вазирлиги, ҳамда Инвестициялар, саноат ва савдо вазирлиги.
Лойиҳа ташаббускори – Мактабгача ва мактаб таълими вазирлиги – PAD ҳужжатини тасдиқлашни таъминлаш мақсадида расмий ёзишмаларни олиб боради. Маслаҳатчи юқоридаги вазирлик ва идоралардан келиб тушган фикрлар бўйича тезкор равишда тушунтиришлар тақдим этиши ва тегишли ўзгартишларни ҳужжатларга киритиши шарт. AIIB томонидан тақдим этилган фикр-мулоҳазалар ҳам ушбу жараёнда инобатга олиниши керак.
Фақатгина Ҳукумат томонидан расман тасдиқлангандан ва AIIB томонидан маъқулланганидан сўнг, PAD ҳисоботи тўлиқ қабул қилинган деб ҳисобланади ва PAD тайёрлаш босқичи якунланган деб эътироф этилади.
8.4. Тўлов ва ҳисобот тақдим этиш шартлари
Маслаҳат хизматлари шартномаси бўйича тўловлар асосий ҳисоботларни тақдим этиш ва Буюртмачи томонидан уларни тасдиқлаш билан боғланган ҳолда амалга оширилади. Дастлабки тўлов жадвали қуйидагича:
	No.
	Ҳисобот/тўлов номи
	Шартнома қийматидан %
	Тўлов шартлари
	Муддати

	1. 
	Бошланғич ҳисобот (Inception Report)
	10%
	Буюртмачи томонидан тасдиқланганидан сўнг тўланади
	1 ой

	2. 
	Лойиҳани баҳолаш ҳужжатининг дастлабки лойиҳаси (PAD) (лойиҳалар ва BoQ билан)
	10%
	Буюртмачи томонидан тасдиқланганидан сўнг тўланади
	4 ой

	3. 
	Экологик ва ижтимоий бошқарув режаси рамкаси (ESMPF) ва сублойиҳа бўйича E&S ҳужжатлари учун ТТ (ToR) лойиҳаси
	10%
	Буюртмачи томонидан тасдиқланганидан сўнг тўланади
	4 ой

	4. 
	Ҳукуматга тақдим этиш учун PAD’нинг якуний лойиҳаси (лойиҳалар ва BoQ билан)
	10%
	Буюртмачи томонидан тасдиқланганидан сўнг тўланади
	6 ой

	5. 
	Ҳукумат қарори билан PAD тасдиқланганидан сўнг
	15%
	Ваколатли органларнинг ижобий хулосаси ва Ҳукумат тасдиғидан сўнг тўланади
	-8 ой

	6. 
	Якуний ESMPF (жамоатчилик муҳокамаси билан, инглиз тилида, ўзбек ва рус тилларида қисқача мазмуни билан)
	5%
	AIIB томонидан I босқич қарзи тасдиқланганидан сўнг тўланади
	-8 ой

	7. 
	I босқич учун деталлаштирилган лойиҳа ҳужжатлари
	20%
	Республика шаҳарсозлик ҳужжатларини экспертиза маркази ҳамда барча ҳукумат органлари тасдиғидан сўнг тўланади
	12-16 ой

	8. 
	Харид бўйича тендер ҳужжатлари учун техник материаллар
	3%
	Тендер ҳужжатлари якунлангандан сўнг тўланади
	12-16 ой

	9. 
	II босқич учун дастлабки таҳлил
	15%
	
	12 ой

	10. 
	Ҳукумат талабига мувофиқ харид ва пудратчи жалб этиш жараёнига техник ёрдам
	2%
	Пудратчи муваффақиятли жалб этилгунга қадар
	-

Халқаро молия институтлари ва хорижий давлат молия ташкилотлари иштирокидаги лойиҳаларни тайёрлаш ва амалга ошириш, мониторинг ва постмониторинг тартиби тўғрисидаги 
Низомга 4-ИЛОВА

Лойиҳани баҳолаш ҳужжатининг тузилиши
I. Лойиҳа паспорти
Ушбу бўлимда таклиф этилаётган лойиҳанинг асосий хусусиятлари: номи, амалга ошириш жойи, асосий техник-иқтисодий кўрсаткичлари, қуввати, кўлами кўрсаткичлари, компонентлари, лойиҳани молиялаштириш манбаи, шартлари ва механизми, афзалликлари ҳамда камчиликлари, лойиҳанинг асосий хатарлари ва бошқа маълумотлар акс эттирилади.
II. Лойиҳанинг стратегик салоҳияти
Мамлакат салоҳияти
Саноат ва институционал салоҳият
Лойиҳанинг стратегияларга (дастурлар, концепциялар) мослиги
Лойиҳанинг муайян тармоқ, ҳудуд ва соҳага қўшиши мумкин бўлган ҳиссаси ва таъсири, лойиҳани амалга ошириш зарурлиги.
Ушбу бўлимда лойиҳа амалга ошириладиган мамлакат, саноати, институционал салоҳият ва хусусиятлари таҳлили, лойиҳанинг миллий тараққиёт стратегияларига, тармоқ дастурлари ва концепцияларига мувофиқлиги, лойиҳанинг тармоқ, ҳудуд ва соҳага ҳиссаси ва таъсирини баҳолаш, лойиҳани тайёрлаш асослари, лойиҳа иштирокчилари ва бошқалар кўрсатилади.
III. Лойиҳанинг мақсади
Лойиҳанинг мақсади ва вазифалари
Лойиҳа стратегияси
Лойиҳанинг манфаатдор томонлари
Амалга оширилган шунга ўхшаш лойиҳалар таҳлили.
Ушбу бўлимда лойиҳанинг асосий мақсад ва вазифалари, афзалликлари ва камчиликлари, асосий тўсиқлар, лойиҳани амалга ошириш стратегияси ва унда иштирок этувчи манфаатдор томонлар, тармоқда амалга оширилган олдинги инвестиция лойиҳаларидан олинган сабоқлар ва лойиҳалар натижалари таҳлил қилинади.
IV. Лойиҳанинг тавсифи
Лойиҳанинг таркибий қисмлари
Лойиҳа қиймати ва молиялаштириш манбалари.
Ушбу бўлимда лойиҳанинг жойлашуви, ҳажми ва таркибий қисмлари, харажатларнинг таркибий қисмлари, миқдори ҳамда нарх шаклланиши, молиялаштириш ташкилотлари ва харажатлар тоифаси бўйича тақсимланиши кўрсатилади.
V. Лойиҳани амалга ошириш
Лойиҳани амалга ошириш бўйича институционал чора ва тадбирлар
Натижалар мониторинги ва баҳолаш механизми
Лойиҳа барқарорлиги
Лойиҳа объекти тайёрлиги ва объектга рухсатномалар мавжудлиги.
Ушбу бўлимда лойиҳани амалга оширишни ташкил этиш масалалари ва лойиҳани амалга оширишда ҳар бир манфаатдор томоннинг уни амалга оширишдаги ўрнига мувофиқ инсон, техник ва молиявий ресурслар билан таъминланганлиги, лойиҳани мониторинг қилиш ва баҳолаш механизмлари кўриб чиқилади.
VI. Лойиҳани баҳолаш
Техник асосланишни баҳолаш
Харидлар
Иқлим ўзгариши ва табиий офатларнинг лойиҳага таъсири
Ижро агентлигининг молиявий бошқарув салоҳиятини баҳолаш, қарз маблағларини тўлаш
Иқтисодий ва молиявий таҳлил
Ижтимоий жиҳатлар (шу жумладан ижтимоий ҳимоя)
Лойиҳанинг атроф-муҳитга таъсири ва атроф-муҳитни муҳофаза қилиш.
Ушбу бўлимда таклиф этилаётган лойиҳа билан боғлиқ техник асослилик, яъни тармоқнинг жорий ҳолатини баҳолаш, эҳтиёжларни ўрганиш ва лойиҳа қувватлари тавсифи ҳамда лойиҳанинг зарур ресурслар билан таъминланганлигини ўрганиш; техник ечимларнинг тавсифи, технологиялар ва асбоб-ускуналарни танлаш таҳлили, лойиҳа доирасида технология ва асбоб-ускуналар маржинал нарх кўрсаткичининг асосланганлиги; бош режаларнинг тавсифи, асосий архитектура-қурилиш ечимлари, қурилиш майдончасининг хусусиятлари, лойиҳанинг зарур муҳандислик инфратузилма билан таъминланганлиги, лойиҳа ечимларининг шаҳарсозлик нормаларига мувофиқлиги таҳлили, лойиҳада белгиланган қурилиш-монтаж ишларининг ҳамда кўриб чиқилаётган таклифларга асосланган хизматларнинг максимал қиймати аввал амалга оширилган ўхшаш лойиҳалар ёки бирлик нархларига таққослаган ҳолда шакллантирилади, шунингдек жисмоний ҳажмлар (BOQ)/қабул қилинган дизайн қарорлари, чизмалар ва диаграммаларга мувофиқ акс эттирилади.
Шунингдек, бўлимда харидларни амалга ошириш режаси ва механизми, лойиҳани амалга ошириш жадвали акс эттирилади.
Бўлим лойиҳанинг иқтисодий ва молиявий таҳлилини (лойиҳа самарадорлиги кўрсаткичларини, шу жумладан, инвестицион ва операцион харажатларни ҳамда иқтисодий фойдани баҳолаш, лойиҳа ва ишлаб чиқариш кучларини оптимал жойлаштириш ва бошқалар) ўз ичига олади. Бундан ташқари, ушбу бўлимда лойиҳанинг ижтимоий ва экологик жиҳатлари, унинг манфаатдор томонларга таъсири ва миллий сиёсат ва ХМИ/ХҲМТ сиёсатига мувофиқлиги баҳоланади.
VII. Лойиҳанинг асосий хатарлари
Лойиҳа хатарларини умумий баҳолаш ва уларни камайтириш чоралари.
Ушбу бўлимда лойиҳа бўйича тахминий хатарлар, жумладан операцион, техник, молиявий, иқлим ўзгариши ва табиий офатлар билан боғлиқ хатарлар таҳлили, шунингдек, уларни камайтириш бўйича стратегиялар/чоралар таклиф қилинади.
VIII. Иловалар
Лойиҳани бошқариш бўйича қўлланма
Лойиҳа бўйича харидларни баҳолаш ва режалаштириш
Лойиҳани амалга ошириш бўйича маслаҳатчилар учун дастлабки техник топшириқлар
Лойиҳа объектини (бино ва иншоот, ер) ажратиш тўғрисидаги қарорлар
Муҳандислик-геологик тадқиқотлар, (зарур ҳолларда)
Муҳандислик тармоқларини улаш учун техник шартлар
Давлат экологик экспертизаси хулосаси (зарур ҳолларда)
Бошқа зарур ҳужжатлар.
Изоҳ.
Лойиҳани баҳолаш ҳужжати лойиҳа концепцияси асосида ишлаб чиқилиши лозим.
Инвестицияларни жалб қилиш, саноатни ривожлантириш ва савдони тартибга солиш масалалари бўйича Ҳукумат комиссияси лойиҳани баҳолаш ҳужжатининг тузилишига ўзгартириш киритиш ҳуқуқига эга.


